
---------------------------------------------------------------------------------------------------------------
Հայաստանի Հանրա​պե​տու​թյան կառավարությունը  ո ր ո շ ու մ  է.
1. Հաստատել թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները` համաձայն հավելվածի:

2. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ oրը:
Հավելված








ՀՀ կառավարության 2012 թվականի

հունիսի - ի N - Ն որոշման

ԹԱՆԳԱՐԱՆԱՅԻՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ

ԿԱՐԳԸ ԵՎ ՉԱՓՈՐՈՇԻՉՆԵՐԸ

1. Սույն կարգում օգտագործվող հիմնական հասկացություններն ունեն հետևյալ իմաստները. 

1) թանգարան (պատկերասրահ, երկրագիտական թանգարան, տուն-թանգա​րան, գանձարան, արգելոց-թանգարան, հուշարձան-թանգա​րան և այլն)` մշակութային կազմակերպություն, որն ունի կանոնակարգված թանգա​րա​նային առարկա​ների հավաքածու, դրանց պահպանության և ցուցադ​րության կազ​մա​կերպման համար համապատասխան շենք-շինություններ կամ բացօթյա ցու​ցադրության հնարավորություն, կոչված է ծառա​յելու հա​սարա​կությանը և նպաստելու նրա զար​գացմանը, հասանելի է հանրությանը և իրակա​նաց​նում է սույն կարգով սահման​ված գործառություններ. 
2) թանգարանային առարկա՝ հասարակության կենսագործունեության նյութական ար​գա​սիք կամ երկրաբանական նմուշ կամ հնէաբանական գտածո կամ բուսական և կենդանական աշխարհի նմուշ, որի որակական կամ ​հատուկ հատ​կա​նիշներն անհրաժեշտ են դարձնում վերջինի պահ​պանումը, ուսում​նա​սիրումը, հետազոտումն ու հրապարակումը հասարակության համար.
3) թանգարանային գործունեություն` մշակութային գործունեություն՝ մշակութային արժեքների և առարկաների (օբյեկտների) պահպանում, տարածում և մեկնաբա​նում, մշակութային բարիքների մատուցում:

2. Թանգարանային գործունեության համար պետական աջակցություն տրա​մադրվում է այն ոչ առևտրային կազմակերպություններին (այսուհետ` կազմակերպություն), որոնք իրականացնում են հետևյալ գործառույթները. 
1) թան​գարանային առարկաների և հավաքածուների հայտնաբերում, հավաքում, ֆոնդերի համալրում, հաշվառում, պահպանում և պաշտպա​նում,
2) թանգարանային առարկաների և հավաքածուների գիտական մշա​կում, հետա​զո​տում, ուսումնասիրում, հրապարակում և թվանշանացում,
3) ճանաչողական, գիտակրթական, մշակութային, ժամանցային ծրագրերի իրակա​նացում:

3. Կազմակերպությանը պետական աջակցությունը տրամադրվում է Հայաստանի Հանրապետության պետական բյուջեով Հայաստանի Հանրապետության մշակույթի նախարարությանը (այսուհետ` նախարարու​թյուն) նախատեսված <<Թանգարանային ծառայություններ և ցուցահանդեսներ>> ծրագրի շրջանակներում:

4. Կազմակերպությանը պետական աջակցություն տրամադրելու նպատակով Հայաստանի Հանրապետության մշակույթի նախա​րարին (այuուհետ` նախարար) կից ստեղծվում է առնվազն 5 անդամից կազմված հանձնաժողով (այuու​հետ` հանձնաժողով): Հանձնաժողովի անհատական կազմը և աշխատակարգը հաստատվում է նախարարի հրամանով: 

5. Կազմակերպությանը աջակցություն կարող է տրամադրվել թանգարանի հիմնական գործունեությանը համապատասխան`
1) մշակութային առարկաների պահպանության ծախսերի,

2) մշակութային առարկաների վերականգնման կամ ամրակայման,

3) հիմնական ցուցադրության գեղարվեստական ձևավորման,

4) մշակութային առարկաների կատալոգի հրատարակության համար:

6. Պետական աջակցություն ստանալու համար կազմակերպությունը պետք է բավարարի սույն հավելվածի 1-ին կետի 1-ին ենթակետի և 2-րդ կետի պահանջներին և հայտին կից ներկայացնի իր կողմից պատշաճ ձևով հաստատված հետևյալ փաստաթղթերը.

1) տեղեկանք մշակութային առարկաների պահպանության և պաշտպա​նության պայմանների վերաբերյալ,
2) տեղեկանք ֆինան​սա​վորման աղբյուրների վերաբերյալ,

3) տեղեկանք թանգարանային գործունեություն իրականացնելու համար անհրաժեշտ ծախսերի վերաբերյալ,

4) կազմակերպության կանոնադրության և տարածքի (սեփականության կամ վարձակալության կամ անհատույց օգտագործման իրավունքով) պետական գրանցման վերաբերյալ փաստաթղթի պատճենները,

5) թանգարանի զարգացման հայեցակարգը, որտեղ պետք է նշվեն ներդրումային ծրագրերը, ներդրումների ֆինանսավորման աղբյուրները,

6) սույն հավելվածի 5-րդ կետում նշված ուղղությունների իրականացմանն անհրա​ժեշտ ակնկալվող պետական աջակցության չափը:
7. Սույն հավելվածի 1-ին կետի 1-ին ենթակետում և 2-րդ կետում նշված չափորոշիչներին բավարարող կազմակեր​պությունը պետական աջակցու​թյուն ստանալու նպատակով կարող է նախարարություն ներկայացնել հայտ մինչև յուրաքանչյուր տարվա փետրվարի 1-ը: Հայտի ձևը հաստատվում է նախարարի հրամանով:

8. Հայտը և կից փաստաթղթերն ընդունում է նախարարության աշխատակազմի համապատասխան կառուցվածքային ստորաբաժանումը (այսուհետ` կառուցվածքային ստորաբաժանում) և երկու աշխատանքային օրվա ընթացքում ուսումնասիրում է դրանք: Եթե հայտին կից ներկայացված փաստաթղթերի ցանկը ամբողջական չէ, ապա կառուցվածքային ստորաբաժանումը հայտատուին առաջարկում է երեք աշխատանքային օրվա ընթացքում համալրել այն: Հայտին կից ներկայացված փաստաթղթերի ցանկը ամբողջական լինելու դեպքում կառուցվածքային ստորաբաժանումը մեկ աշխատանքային օրվա ընթացքում այն ներկայացնում է հանձնաժողովին: 

9. Հանձնաժողովը հայտերը քննարկում է յուրաքանչյուր տարի մեկ անգամ` փետրվարի 25-ից մարտի 1-ը:

10. Հանձնաժողովը կազմակերպությանը պետական աջակցություն տրամադրելու հայտի և կից փաստաթղթերի քննարկման արդյուն​քում տալիս է եզրա​կացություն հայտը բավարարելու կամ մերժելու վերաբերյալ:

11. Հանձնաժողովի կողմից հայտը մերժվում է, եթե. 

1) չի բավարարում սույն հավելվածի 1-ին կետի 1-ին ենթակետի և 2-րդ կետի պահանջներին,

2) կազմակերպության կողմից ներկայացված թանգարանի գործունեության զարգացման հայեցակարգի իրականացումը գտնում է անիրատեսական կամ ոչ հիմնավորված, 

3) ներկայացված փաստաթղթերում առկա են կեղծ տեղեկություններ և տվյալներ:

12. Հայտը մերժելու կամ բավարարելու վերաբերյալ հանձնաժողովի եզրակացու​թյունը ստանալուց հետո կառուցվածքային ստորաբաժանումը երկու աշխատանքային օրվա ընթացքում նախապատրաստում է հայտատուին ծանուցելու վերաբերյալ գրություն, դրան կցում է հանձնաժողովի եզրակացության պատճենը և ներկայացնում է նախարարի ստորագրմանը:

13. Հանձնաժողովի դրական եզրակացության հիման վրա կազմակերպության հայտը ներառվում է հաջորդ տարվա նախարարության բյուջետային հայտում, իսկ ֆինանսական միջոցների հատկացման հնարավորության հարցը սահմանված կարգով քննարկվում է տվյալ տարվա բյուջետային գործընթացի շրջանակներում:

14. <<Հայաստանի Հանրապետության պետական բյուջեի մասին>> Հայաստանի Հանրապետության օրենքում հայտը ներառելու դեպքում կազմակերպությունը սահմանված կարգով (դրամաշնորհի կամ նվիրաբերության մասին պայմանագրերով) ստանում է համապատասխան ֆինանսավորում:
15. Պետական աջակցություն ստացած կազմակերպությունը նախարարու​թյուն է ներկայացնում պետական աջակցության ժամանակահատվածում իր կողմից իրականաց​ված թանգարանային գործունեության վերաբերյալ տարեկան հաշվետվությունները (ոչ ֆինանսական, բովանդակային): Հաշվետվությունների ձևերը հատատվում են նախարարի հրամանով:

16. Սույն կարգի 15-րդ կետով ներկայացված հաշվետվությունները և 8-րդ կետով նշված հայտը քննարկվում են հանձնաժողովի կողմից: 

17. Հանձնաժողովը ընդունում է հետևյալ որոշումները`

1) շարունակել կազմակերպության պետական աջակցության ֆինանսավորումը, 

2) դադարեցնել կազմակերպության պետական աջակցության ֆինանսավորումը, եթե հաշվետվություններում առկա են կեղծ տեղեկություններ, տվյալներ կամ կազմակերպության կողմից ֆինանսավորումն օգտագործվել է անարդյունավետ:

18. Հանձնաժողովի կողմից հայտը բավարարվելու դեպքում սույն հավելվածի 13-րդ կետով սահմանված ընթացակարգով այն ներառվում է նախարարության հաջորդ տարվա բյուջետային հայտում: 
Հ ի մ ն ա վ ո ր ու մ
<<ԹԱՆԳԱՐԱՆԱՅԻՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԿԱՐԳԸ
ԵՎ ՉԱՓՈՐՈՇԻՉՆԵՐԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը) 

 Հայաստանի Հանրապետության մշակութային ժառանգության պահպանու​թյունը համաժողովրդական նշանակություն ունի: Այդ ժառանգության պահպանման գործին են նվիրվում նաև ոչ պետական կազմակերպություններ` թանգարաններ, որոնք հավաքում, ուսումնասիրում, պահպանում և հանրությանն են ներկայացնում իրենց հավաքածուները: Դրանք կազմում են Հայաստանի Հանրապետության մշակութային ժառանգության անքակտելի մասը: Նման կազմակերպությունների նկատմամբ պետական աջակցության տրամադրման և ՀՀ վարչապետ Տ. Սարգսյանի մոտ 2011 թվականի օգոստոսի 24-ին կայացած ՀՀ 2012 թվականի պետական բյուջեի նախագծում ՀՀ մշակույթի նախարարությանը նախատեսվելիք հատկացում​ների մասին խորհրդակցության N 01/23.6/[87028]-11 արձանագրության 3-րդ կետի 1-ին ենթակետի պահանջի ապահովմամբ է պայմանավորված սույն որոշման ընդունումը: 

1.1. Կարգավորման հարաբերությունների ներկա վիճակը և առկա խնդիրները
 Հայաստանի Հանրապետությունում գործում է մոտ 100 թանգարան, որից 62 թանգարան և դրանց մասնաճյուղերն ունեն պետական կարգավիճակ: Մնացած թանգարանները գործում են համայնքներում, կամ հիմնադրամներին ու հասարա​կական, կուսակցական կազմակերպություններին կից: Թանգարանների կառավար​ման նոր ձևերից է հիմնադրամների կողմից ստեղծված և ներկայում գործող Սիլվա Կապուտիկյանի, Կալենցի տուն թանգարանները: Հիշյալ թանգարանները ՀՀ կառավարության 2008 թ. մարտի 13-ի N 223-Ա և 2011թ. մարտի 3-ի N 217-Ն որոշումներով պահպանության հետ կապված ծախսերը հոգալու համար ստացել են պետական աջակցություն: Սիլվա Կապուտիկյանի տուն-թանգարանի հինական ֆոնդում ընդգրկած է 6320 թանգարանային առարկա, որից 238-ը ձեռք է բերվել 2011 թվականին: 2009-2011 թթ. կազմակերպվել են 22 միջոցառումներ և ժամանակավոր ցուցահանդեսներ, ըստ տարիներին այցելությունը կազմել է` 2009 թ.` 1847, 2010 թ.` 2566, 2011 թ.` 2726 մարդ: <<Կալենց>> թանգարանում 2010-2011 թթ. կազմակերպվել են 12 միջոցառում և ժամանակավոր ցուցահանդես, այցելությունները ըստ տարիների կազմել է 2010 թ.` 1700, 2011 թ.` 3000 մարդ: Հանրությանը ներկայացվել է Հարություն և Արմինե Կալենցների 375 աշխատանք: 
1.2. Առկա խնդիրների առաջարկվող լուծումները
Թանգարանային գործունեության իրականացման ծրագիրը պատշաճ մա​կար​դակով իրականացնելու համար մշակվել և ՀՀ կառավարության քննարկմանն է ներ​կա​յաց​վել <<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> ՀՀ կառավարության որոշման նախագիծը, որով սահմանվում են հս​տակ չափորոշիչներ այդ գործընթացը իրագործելու նպատակով:
2. Կարգավորման առարկան
Թանգարանային գործունեություն իրականացնող իրավաբանական անձանց պետական աջակցության տրամադրման իրավական դաշտի կարգավորում: 

3. Իրավական ակտի կիրառման դեպքում ակնկալվող արդյունքը
Ծրագրային աջակցություն կցուցաբերվի ոչ պետական կազմակերպություններին` ինչը կապահովի դրանց պահպանությունը և հանրային մատչելիությունը: 

ՀՀ մշակույթի նախարար



Հասմիկ Պողոսյան

ՏԵՂԵԿԱՆՔ
<<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին 

<<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում: 

ՏԵՂԵԿԱՆՔ
<<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի ավելացման կամ եկամուտների նվազեցման վերաբերյալ

<<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> Հայաստանի Հանրապետության կառավարության որոշման նախագծի ընդունումը պետական բյուջեում էական ծախսերի ավելացում կամ եկամուտների նվազեցում չի նախատեսում:

Տ Ե Ղ Ե Կ Ա Ն Ք
<<Թանգարանային գործունեություն իրականացնող ոչ առևտրային կազմակերպություններին պետական աջակցության տրամադրման կարգը և չափորոշիչները սահմանելու մասին>> ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության,

առաջարկության
բովանդակությունը
	Եզրակացություն

	ՀՀ ֆինանսների նախարար
07.06.2012 թ. 

N 3/4.3-2/7612-12
	 Նախագծի հավելվածի (այսուհետ` Հավելված) 2-րդ կետում «Թանգարանային գործունեության համար պետական աջակցություն տրամադրվում է» բառերից հետո ավելացնել «միանվագ` սույն կարգի 5-րդ կետով նշված նպատակներով» բառերը:
	Չի ընդունվել, որովհետև յուրաքանչյուր տարի հայտը քննակում է հանձնաժողովը և ընդունում կամ չի ընդունում այն:

	
	Հավելվածի 5-րդ կետից հանել 1) ենթակետը:

	Չի ընդունվել, որովհետև պատճառաբանված չէ:

	
	Հավելվածի 13-րդ կետը խմբագրել հետևյալ կերպ. «Հանձնաժողովի դրական եզրա​կա​ցության հիման վրա կազմակերպության հայտը ներառվում է հաջորդ տարվա տվյալ ոլորտը կարգավորող պետական լիազոր մարմնի բյուջետային հայտում, իսկ ֆինան​սական միջոցների հատկացման հնարա​վորության հարցը սահմանված կարգով քննարկվում է տվյալ տարվա բյուջետային գործընթացի շրջանակներում:»:
	Ընդունվել է: Խմբագրված է:

	ՀՀ արդարադատության

նախարար
11.06.2012 թ. 

N 01/3499-12
	1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները պահպանված են: 


	Ընդունվել է ի գիտություն

